
R E V I S T A  B A S C O N G A D A .  331 

Neska mea arturik 
Eskuan pazia, 
Asten da idikitzen 
Gaisoari eia, 
Irteten da cherria 
Doi-doya eietik, 
Artzen du arakiñak 
Belarrietatik, 
Eta ematen dio 
Urte bi baño len, 
Eriotza gogorra, 
Zeren dagoen gizen. 
¡Nork esan astoaren 
Beldur laborria, 
Noiz allegatuko zan 
Beraren aldia! 
Burutik oñetara 
Izerdiz bustirik, 
An zegoan gaisoa 
Chokoan isillik. 
Irten zan bada noizbait 
Gure arakiña, 

Eta akabatu zan 
Astoaren miña. 
Orduan esan zuen 
Bere barrenean: 
¡Jainkoari eskerrak 
Bizi naizenean! 
Nik nere lagunari 
Enbidia nion, 
Nere patua opa 
Iñori ez nion; 
Ez det nik ondo jan nai, 
Ez det nai iriñik, 
Baldin ill bear bada 
Orrela gazterik. 
Betoz nere gañera 
Amar milla makill, 
Askoz naiago det nik 
Onela zarrik ill. 
Berdin ikusia da 
Ez da atsegiñik, 
Mundu onetan iñon 
Zerbait gabetanik. 

ITURRIKO ORIÑA 

Nekez, baño arkitu 
Zuen iturria 
Orin batek; il nairik 
Zeukan egarria. 
Edan zuen orduan, 
Gasoa zan ari 
Urean begiratze 
Bere buruari; 
Ez da zer farrik egin 
Irakurtzalleak, 

Bazerate benturaz 
Neskacha gazteak; 
Jakin bear dezute 
Gaur dan egunetik, 
Ez duela oriñak 
Beste ispillurik. 
Guztiz ederra dala 
Zaio iduritzen, 
Batez ere adarrak 
Dute chit choratzen; 

Baña ditu arkitzen 
Aren mesedeak 
Chit ichusiak bere 
Zanko luze meak. 
Zanko laburragoak 
Baldin banituke, 
Nere parerik, zion, 
Iñon nik ez nuke. 
¡A! eman bazizkiran 
Gure Jaungoikoak 
Edokichiagoak 
Nere bi zankoak! 
Onela dagoala 
Mar-mar iturrian, 
Zangak aditzen ditu 
Ez chit urrutian. 
Laisterka asitzen da 
Mendira igotzen, 
Zakurrak ondotika 
Diote jarraitzen. 

Iges egin duela 
Uste duenean, 
Gelditzen da batetan 
Otadi batean, 
Lotu ziozkalako 
Bere bi adarrak 
Otetikan-otera 
An zegoen larrak. 
Zakurrak gañeratzen 
Zaizka gaisoari, 
Ill eta bertan uzten 
Die nausiari. 
Orra adar ederrak, 
Zanko itsusiak, 
Oiek chit onak eta 
Aiek galgarriak. 
Choroak engañatzen 
Oi ditu ichurak; 
Ez ordea beñere 
Zentzua dutenak. 


